
കവർ ചിത്രം:
ചിത്രലേഖയുടെ 1965-ലെ സുവനീറിന്റെ കവർ

ഫിലിമിൽ കാണുന്നവർ:
1. സത്യജിത് റായ്
2. മേരീ സെയ്റ്റൻ

3. വിജയ മുലെ
4. ജഹാംഗീർ ഭവ്‌നാഗരി
5. അടൂർ ഗ�ോപാലകൃഷ്ണൻ

6. മൃണാൾ സെൻ
7. അപർണാ സെൻ

ചലച്ചിത്ര വിചാരം



വി.കെ. ചെറിയാൻ

ചിത്രലേഖാ ഫിലിം സ�ൊസൈറ്റിയിലൂടെ കലാപരമായ ചലച്ചിത്രങ്ങളിലേക്ക് എഴുപതുകളിൽ 
എത്തി. 1980 മുതൽ ദേശീയ ഇംഗ്ലീഷ,് മലയാളം മീഡിയകളിൽ ഇടയ്ക്കിടെ ചലച്ചിത്രങ്ങളെപ്പറ്റി എഴുതി. 
എൺപതുകൾ മുതൽ ടെലിവിഷൻ പ്രോഗ്രാമുകളിൽ സജീവം. 2017ൽ ഇംഗ്ലീഷിൽ, ഇൻഡ്യൻ ഫിലിം 
സ�ൊസൈറ്റി പ്രസ്ഥാനം, അതിന്റെ യാത്രയും പ്രഭാവവും (India’s Film Society Movement-The 
Journey and its Impact-Sage 2017) എന്ന നാലാമത്തെ പുസ്തകം പ്രസിദ്ധികരിച്ചു. 

തിരുവനന്തപുരം മാർ ഇവാനിയ�ോസ് ക�ോളേജിലേയും കാര്യവട്ടം യൂണിവേഴ്‌സിറ്റി സെന്ററിലേയും 
വിദ്യാഭ്യാസത്തിനുശേഷം, ഡൽഹിയിലെ ഇൻഡ്യൻ ഇൻസ്റ്റിറ്റ്യൂട്ട് ഓഫ് മാസ്സ് കമ്മ്യൂണിക്കേഷൻ, 
ബർളിനിലെ ഇന്റർ നാഷണൽ ജേർണലിസം ഇൻസ്റ്റിറ്റ്യൂട്ട് എന്നിവിടങ്ങളിൽ പരിശീലനം നേടി. 20 
വർഷം രാഷ്ട്രീയ, ടെക്‌ന�ോളജി മീഡിയ പ്രവർത്തകൻ, പിന്നീട് ടെലിക�ോം ക�ോർപ്പറേറ്റ് സെക്ടറിൽ 
പ്രവർത്തിച്ചു. ലാറ്റിൻ അമേരിക്കയും ഓസ്‌ട്രേലിയയും ഒഴിച്ചുളള രാജ്യങ്ങൾ സന്ദർശിച്ചിട്ടുണ്ട്. ല�ോക
മെമ്പാടുമുളള സിനിമ, സാമൂഹ്യ, അക്കാദമിക്, ടെക്‌ന�ോളജി രംഗത്തുളള സമാനമനസ്‌കരുമായി 
സംവദിച്ചുക�ൊണ്ട് ഡൽഹി കേന്ദ്രമാക്കി പ്രവർത്തിക്കുന്നു. 

പുസ്തകത്തെപ്പറ്റി 

അടൂർ ഗ�ോപാലകൃഷ്ണൻ

ഇന്ത്യൻ നവസിനിമയുടെ പ്രഭവപ�ോഷകധാരകൾ തേടിച്ചെല്ലു
ന്ന ഒരു സൂക്ഷ്മാന്വേഷകൻ സാമാന്യജനങ്ങൾക്കിടയിൽ വേണ്ടത്ര 
അറിയപ്പെട്ടിട്ടില്ലാത്ത ചില വ്യക്തികളിലും പ്രസ്ഥാനങ്ങളിലുമാണ് 
എത്തിച്ചേരുക. മേരീ സെയ്റ്റൻ, ഴാൻ ഭവ്‌നാഗരി, വിജയ മുലെ, 
സതീഷ് ബഹാദൂർ തുടങ്ങിയ പേരുകൾ പലർക്കും പരിചിതമായിരി
ക്കാൻ ഇടയില്ല.

ഇംഗ്ലീഷ്‌കാരിയും സിനിമാപണ്ഡിതയുമായ മേരീ സെയ്റ്റനെ 
ചലച്ചിത്രത്തിന്റെ ആസ്വാദന പഠന വിഷയങ്ങളിൽ ഗവൺമെന്റിന് 
ഉപദേശം നൽകുവാനായി പ്രധാനമന്ത്രി ജവഹർലാൽ നെഹ്രുവിന്റെ 
നിർദ്ദേശപ്രകാരം വിദ്യാഭ്യാസ വകുപ്പ് ക്ഷണിച്ച് വരുത്തുകയായിരുന്നു. 
അവരുടെ സേവനം നവസിനിമയുടെ വികാസവഴികളിൽ പര�ോക്ഷ
മായ പല മാറ്റങ്ങളും ഉളവാക്കി.

യുനെസ്‌ക�ോയിൽ നിന്ന്് സേവനം കടമെടുത്ത് ഫിലിംസ് 
ഡിവിഷന്റെ മേധാവിയായി അവര�ോധിക്കപ്പെട്ട ഴാൻ ഭവ്‌നാഗരി 
കേവലം കേന്ദ്രസർക്കാരിന്റെ വിവരവിതരണ ദൗത്യത്തിനപ്പുറം സഞ്ച
രിക്കാനും നവദർശനങ്ങളിൽ എത്തിപ്പെടാനുമുള്ള പൂർണ്ണ സ്വാതന്ത്ര്യം 
ഡിവിഷനിലെ ഉത്പതിഷ്ണുക്കളായ സംവിധായകർക്ക് നൽകി ഹ്രസ്വ
ചിത്രങ്ങളുടെ സർഗ്ഗസാദ്ധ്യതകൾ കണ്ടെത്തിയ കാലം സ്ഥാപനത്തി
ന്റെ സുവർണ്ണ ദശയായി മാറി.

വിജയ മുലെ ഫിലിംസ�ൊസൈറ്റി പ്രസ്ഥാനത്തിന്റെ തുടക്കം 
മുതൽ ഉത്സാഹിയായും ഭാരവാഹിയായും ഹ്രസ്വചിത്ര നിർമ്മാതാ
വായുമ�ൊക്കെ ഇന്ത്യൻ സിനിമയുടെ ഉന്നതിക്കായി പ്രവർത്തിച്ച ഒരു 
മഹതിയായിരുന്നു. ഹ്രസ്വചിത്രനിർമ്മിതിയ്ക്ക് അവർ നൽകിയ സംഭാ
വനകൾ പരിഗണിച്ച് ആജീവനാന്ത സേവനത്തിനുള്ള ദേശിയ പുര
സ്‌ക്കാരം സമ്മാനിക്കപ്പെട്ടു.

പ്രൊഫ. സതീഷ് ബഹാദൂർ രാജ്യത്ത് ആദ്യമായി ആഗ്ര സർവ
കലാശാലയിൽ ഫിലിം സ�ൊസൈറ്റി ആരംഭിക്കുകയും പിൽക്കാലം 

പൂനാ ഫിലിം ഇൻസ്റ്റിറ്റ്യൂട്ടിലെ ചലച്ചിത്രാസ്വാദനവകുപ്പിന്റെ അദ്ധ്യ
ക്ഷനായി പ്രവർത്തിക്കുകയും ചെയ്തു. ഗൗരവപൂർവം സമീപിക്കേണ്ട 
ഒന്നാണ് ചലച്ചിത്രാസ്വാദനമെന്നും സിനിമയുടെ കലയും ശാസ്ത്രവും 
അറിഞ്ഞുള്ള ആസ്വാദനമാണ് ഉത്തമമെന്നും ബ�ോദ്ധ്യപ്പെടുത്തുന്ന
തായിരുന്നു പ്രൊ. ബഹാദൂറിന്റെ സമീപനം.

പ�ൊതുവേ നെഹ്രൂവിയൻ ചിന്താധാരകളുമായി ഒത്തുപ�ോകുന്ന
തായിരുന്നു ഇവരുടെയെല്ലാം പ്രവർത്തന ശൈലി. സത്യജിത് റായ്, 
ചിതാനന്ദദാസ് ഗുപ്ത (ഇന്ത്യയിലെ ഏറ്റവും ബഹുമാനിക്കപ്പെടുന്ന 
ചലച്ചിത്രനിരൂപകനും ചിന്തകനുമായിരുന്നു ഇദ്ദേഹം) തുടങ്ങിയ 
അപൂർവപ്രതിഭകളുടെ ധിഷണാത്മക സംഗമങ്ങൾക്ക് കളമ�ൊരു
ക്കിയ ഫിലിം സ�ൊസൈറ്റി പ്രസ്ഥാനം (റായ് അദ്ധ്യക്ഷനായിരുന്നു) 
പുതിയ സിനിമയ്ക്കുള്ള വഴിയും വെളിച്ചവും ഒരുക്കി. ഇന്ദിരാ ഗാന്ധിയെ
പ്പോലുള്ളവരുടെ രാഷ്ട്രീയനേതൃത്വവും ദീർഘവീക്ഷണവും ഉദാരനടപ
ടികളും ഇവരുടെ പ്രവർത്തനങ്ങൾക്ക് തുണയും ബലവും നൽകിയെ
ന്നതും ഓർക്കപ്പെടേണ്ടതാണ്.

അധികമ�ൊന്നും ആരും അന്വേഷിച്ച് ചെന്നിട്ടില്ലാത്ത ഈ ഒരിടത്തി
ലേക്കാണ് ചലച്ചിത്രവിചാരം എന്ന ഗ്രന്ഥത്തിലൂടെ വി.കെ ചെറിയാൻ 
നമ്മെ കൂട്ടിക്കൊണ്ടുപ�ോകുന്നത്. മലയാള സിനിമയെയും ല�ോകസിനി
മയെയും അടുത്തറിഞ്ഞ് താരതമ്യം ചെയ്ത് പഠിക്കുവാനുള്ള ഗൗരവപൂർ
വമായ ഒരു ശ്രമവും ഈ ഗ്രന്ഥനിർമ്മിതിയിൽ തെളിഞ്ഞുകാണുന്നു. 

സിനിമയുടെ ഹ്രസ്വമെങ്കിലും ദീപ്തമായ ചരിത്രത്തിൽ മലയാളം 
എങ്ങനെ എത്തിപ്പെട്ടു? ദേശവിദേശതാരതമ്യങ്ങളിൽ അത് എവിടെ 
നിൽക്കുന്നു? ഇത്തരത്തിൽ ഭാഷയിലുണ്ടാവുന്ന ഭേദപ്പെട്ട ചലച്ചിത്ര
ശ്രമങ്ങളെ അടുത്തറിഞ്ഞുപറയുന്നത് നമ്മുടെ സിനിമയുടെ ഭാവിയ്ക്കും 
വർത്തമാനത്തിനുതന്നെയും മാർഗ്ഗദർശകമാണ്. 

നേരത്തേ ഇന്ത്യയിലെ ഫിലിംസ�ൊസൈറ്റി പ്രസ്ഥാനത്തെപ്പ
റ്റി ഇംഗ്ലീഷിൽ എഴുതി പ്രസിദ്ധീകരിച്ച സാമാന്യം വിശദമായ ഗ്രന്ഥ
ത്തിനെ തുടർന്നാണ് ഈ പുസ്തകത്തിന്റെ രചനയും നടക്കുന്നതെ
ന്നത് ഗൗരവപൂർവം സിനിമയെ കാണുന്നവർ അനുഗ്രഹമായി കരു
തുമെന്നാണ് എന്റെ വിശ്വാസം

08.04.2021
തിരുവനന്തപുരം



സക്കറിയ

“ചലച്ചിത്ര ആസ്വാദകർക്കും, ചരിത്ര കുതുകികൾക്കും ഹൃദ്യമായ 
ഒരു വായനാ അനുഭവമാണ് മാദ്ധ്യമ പ്രവർത്തകനും പ്രശസ്ത ചലച്ചി
ത്ര ചരിത്രകാരനുമായ വി.കെ. ചെറിയാൻ ഈ ഗ്രന്ഥത്തിൽ ഒരുക്കു
ന്നത്. ദേശീയ സിനിമയുടെയും, മലയാള സിനിമയുടെയും ആധുനിക 
കാലത്ത് അദ്ദേഹം അടർത്തിയെടുത്ത ചരിത്ര മുഹൂർത്തങ്ങളും, വ്യക്തി
ത്വങ്ങളും, അറിവിന്റെയും, ആസ്വാദനത്തിന്റെയും, പുതിയ മാനങ്ങൾ 
സൃഷ്ടിക്കുന്നു. ചലച്ചിത്ര വിചാരം സമകാലീന ചലച്ചിത്ര പഠനങ്ങൾ
ക്കു വിലയേറിയ മുതൽക്കൂട്ടാണെന്നു മാത്രമല്ല, നല്ല സിനിമയുടെ 
എല്ലാ സ്‌നേഹിതർക്കും വേണ്ടിയുളള ഒരു സാംസ്‌കാരിക പര്യടനം 
കൂടിയാണ്.”



“ജ�ോൺ എബ്രഹാമിന്റെ ‘ചെറിയാച്ചന്റെ ക്രൂരകൃത്യങ്ങളു’ടെ 
കാലത്ത് തിരുവനന്തപുരത്തെ മാർ ഇവാനിയ�ോസ് ക�ോളേജിൽ 
വിദ്യാർത്ഥിയായി വന്ന ഒരു ചെറിയാച്ചൻ സിനിമാ കമ്പം മൂത്ത് ‘ചിത്ര
ലേഖ’യിൽ അംഗത്വമെടുത്തു. സജീവ സാന്നിദ്ധ്യമറിയിച്ച വി.കെ. 
ചെറിയാൻ, ഇന്ദ്രപ്രസ്ഥത്തിലെത്തി പത്ര പ്രവർത്തനത്തിൽ ആണ്ടു 
മുങ്ങിത്താഴ്ന്ന് വർഷങ്ങള�ോളം എല്ലാം മറന്നുപ�ോയിരുന്നു. പിന്നീട് 
പ�ൊങ്ങിയത്, സത്യജിത് റായിയും അടൂർ ഗ�ോപാലകൃഷ്ണനും നേതൃത്വം 
നൽകിയ ഫിലിം സ�ൊസൈറ്റി പ്രസ്ഥാനത്തെപ്പറ്റി, പ്രകീർത്തി
ക്കപ്പെട്ട, ചരിത്ര പ്രാധാന്യമുളള അഭിമാനഗ്രന്ഥം പ്രസിദ്ധീകരിച്ചു
ക�ൊണ്ടാണ്. ഇപ്പോഴിതാ, വീണ്ടും ഇന്ത്യയിലെയും, കേരളത്തിലെ
യും സിനിമയിൽ ആഴത്തിൽ ഇറങ്ങിച്ചെന്ന് കണ്ടെത്തലുകളും വിശ
കലനങ്ങളും വേറിട്ട ചിന്തകളുമായി മുഖം ന�ോക്കാതെയുളള ഒരു 
പുസ്തകം - ചലച്ചിത്ര വിചാരം. ഇതെവിടെയായിരുന്നു ഇതുവരെ, എന്നു 
ച�ോദിക്കാൻ ചലച്ചിത്ര പ്രേമികൾക്ക് ത�ോന്നാതിരിക്കില്ല.”

എം.എഫ്. ത�ോമസ്
മുതിർന്ന ഫിലിം എഴുത്തുകാരനും ചിത്രലേഖാ ഫിലിം സ�ൊസൈറ്റിയുടെ 

പ്രവർത്തന കാലത്തെ ജനറൽ സെക്രട്ടറിയും



ചരിത്രത്തിലൂടെയും അനുഭവങ്ങളിലൂടെയുമുളള ഒരു സഞ്ചാരമാണ് 
ചലച്ചിത്ര വിചാരം. സമകാലികതയുടെ ഇത്തിരിവട്ടത്തിൽ നിന്നുക�ൊ
ണ്ടല്ല വി.കെ. ചെറിയാൻ കാര്യങ്ങൾ കാണുന്നതും അപഗ്രഥിക്കുന്നതും. 
ഏതു വിഷയത്തെക്കുറിച്ചു പറയുമ്പോഴും ചരിത്രത്തിലേക്ക് പിന്തിരി
ഞ്ഞു ന�ോക്കാൻ അദ്ദേഹം മടി കാട്ടുന്നില്ല. ഒപ്പം, തന്റേതായ വീക്ഷണം 
പുലർത്തുന്ന കാര്യത്തിൽ വിട്ടുവീഴ്ചക്കൊരുങ്ങുന്നുമില്ല. പരാമൃഷ്ട വിഷയ
ങ്ങളിൽ പലതിന്റെയും സഹയാത്രികൻ കൂടിയാണദ്ദേഹം. അതിനാൽ 
സ്വാഭാവികമായും സ്വാനുഭവത്തിന്റെ ഒരധികഗുണംകൂടി പ്രതിപാദന
ത്തിൽ വരുന്നുണ്ട്.

കേരളത്തിൽ ഫിലിം സ�ൊസൈറ്റി പ്രസ്ഥാനം നവ�ോർജ്ജമുൾ
ക്കൊണ്ട് വികാസമാർജിച്ച ആയിരത്തിത�ൊളളായിരത്തി എഴുപതുക
ളുടെ അന്ത്യത്തിലും എൺപതുകളിലും അത�ോട�ൊപ്പം ചേർന്ന കർമ്മ
വ്യഗ്രരായ ചെറുപ്പക്കാരിൽ വി.കെ. ചെറിയാനുമുണ്ടായിരുന്നു. ഫിലിം 
സ�ൊസൈറ്റികളിൽ പ്രദർശിപ്പിക്കുന്ന സിനിമകൾ കാണാനാണ് 
ആദ്യമെത്തിയതെങ്കിൽ, പ്രദർശനങ്ങൾക്ക് സഹായിക്കാൻ കൂടുക
യായിരുന്നു പിന്നീട്. അചിരേണ ആല�ോചനാ യ�ോഗങ്ങളിലും ചർച്ചാ 
വേദികളിലും സ്ഥിരം സാന്നിധ്യമായി. സ്വമതസ്ഥാപനത്തിനായി 
പല്ലും നഖവും ഉപയ�ോഗിക്കാൻ മടിക്കാത്ത ഒരു കൗമാര സാന്നിധ്യ
മാണ് ഞാനറിയുന്ന ചെറിയാൻ. അനന്തപുരിയിലെ സിനിമാക്കൂട്ടാ
യ്മയിൽ അനിവാര്യസാന്നിദ്ധ്യമായിരിക്കെ, ഉന്നതവിദ്യാഭ്യാസത്തി
നും ഔദ്യോഗികവൃത്തിക്കും വേണ്ടി അദ്ദേഹം രാജ്യതലസ്ഥാനത്തേ
ക്ക് യാത്രയായി.

ദേശീയ അവാർഡ് സ്വീകരിക്കാനും വിവിധ മേളകളിൽ പങ്കെടു
ക്കാനുമ�ൊക്കെ ദൽഹിയിൽ ഞാനെത്തുമ്പോൾ ചെറിയാൻ എനിക്ക് 
ആശ്രയവും ബലവുമാവാറുണ്ട്. മഹാനഗരത്തിനു മുന്നിൽ പകച്ചു നില്ക്കു
ന്ന ഗ്രാമവാസിയാണല്ലോ അന്നും ഇന്നും ഞാൻ. എന്നാൽ അവനവ
ന്റെ അഭിപ്രായങ്ങളുടെ വാളും പരിചയുംക�ൊണ്ട് ഏറ്റുമുട്ടാൻ അത�ൊരു 
തടസ്സമാവാറുമില്ല. ഞങ്ങൾ തമ്മിൽ യ�ോജിക്കുന്നതിനേക്കാൾ വിയ�ോ

അവതാരിക 



xii  •  വി.കെ. ചെറിയാന്‍

ജിക്കുന്ന മേഖലകളാണേറെ. അഭിപ്രായവൈജാത്യങ്ങൾ വ്യക്തിബ
ന്ധങ്ങൾക്ക് ക�ോട്ടം തട്ടിക്കാതിരിക്കാൻ ജാഗരൂകനാണ് ചെറിയാൻ. 
കലാസിനിമക്കാർക്കിടയിൽ പതിറ്റാണ്ടുകളായി നിലനില്ക്കുന്ന വൈര
നിര്യാതബുദ്ധിയെപ്പറ്റി അറിയുന്നവർക്കൊക്കെ അത്ഭുതമായിരിക്കും 
ചെറിയാന്റെ നിലപാടുകൾ.

ഈ പുസ്തകത്തിലുമുണ്ട് നമുക്ക് വിയ�ോജിക്കാൻ പറ്റിയ എമ്പാടും 
വാദഗതികൾ. ചെറിയാന്റെ കാഴ്ചപ്പാടുകളുടെ വ്യതിരക്തത എന്നംഗീ
കരിക്കുകയല്ലാതെ മറ്റൊന്നിനും പ്രസക്തിയില്ല. എത്രയ�ോ മുൻപേ 
ഞാൻ പ്രതീക്ഷിച്ചിരുന്ന ഒരു പുസ്തകമാണിത്. ഇങ്ങനെയ�ൊന്ന് എഴു
താതിരിക്കാൻ ചെറിയാനാവില്ല എന്ന് എനിക്കറിയാമായിരുന്നു. 
ഇപ്പോഴെങ്കിലും ഇത് പുറത്തുവന്നതിൽ അനല്പമായ സന്തോഷമുണ്ട്.

വിജയകൃഷ്ണൻ



മുഖവുര

1970-കളിൽ ആലപ്പുഴ, മാവേലിക്കര താലൂക്കിലെ മേനാമ്പളളി 
മുറിയിലെ “ജനതാ’’ വായനശാലയിൽ വെച്ചാണ് ഞാൻ കലയുടെ, 
സൗന്ദര്യ ശാസ്ത്രത്തിന്റെ, ല�ോകത്തേക്ക് മാമ�ോദീസ മുക്കപ്പെട്ടത;് അതും 
സ്‌കൂളിൽ പഠിക്കുമ്പോൾതന്നെ. ഒരു ദിവസം ഒരു പുസ്തകം വായിച്ചു
തീർക്കുക എന്ന വ്രതമായിരുന്നു അവധിക്കാലങ്ങളിൽ. ആ വായന 
പിന്നീട ്ക�ൊണ്ടെത്തിച്ചത,് ക�ോളേജുകളിലെ ലൈബ്രറികളിലും തിരുവ
നന്തപുരം പബ്ലിക ്ലൈബ്രറി, ബ്രിട്ടീഷ ്കൗൺസിൽ ലൈബ്രറി, യൂണി
വേഴ്‌സിറ്റി ലൈബ്രറി എന്നിവിടങ്ങളിലേയ്ക്കുമാണ്. കൂടെ അന്നത്തെ 
യുവാക്കളുടെ ഹരമായിരുന്ന നല്ല സിനിമ എന്ന പ്രസ്ഥാനവും എന്നെ 
ആകർഷിച്ചു. അങ്ങനെയാണ ്ചിത്രലേഖ, ചലച്ചിത്ര തുടങ്ങിയ ഫിലിം 
സ�ൊസൈറ്റികളിലും, അവയിലെ നേതൃത്വ നിരയിൽ ഉളളവരുമായുളള 
സംസർഗം തുടങ്ങുന്നത.് അതാകണം എന്റെ കുടുംബത്തിന്റെ എന്നെപ്പ
റ്റിയുളള ഡ�ോക്ടർ സ്വപ്നം തകർത്ത് എന്നെ ഫിലിം, മാധ്യമ പ്രവർത്തനം, 
എഴുത്ത് എന്നിവയിൽ ക�ൊണ്ടെത്തിച്ചത.്

പക്ഷെ അതിജീവനത്തിന്റെ, മീഡിയയുടെ ജ്വരം ഇൻഡ്യൻ ഇൻസ്റ്റി
റ്റ്യൂട്ട് ഓഫ് മാസ്സ് കമ്മ്യൂണിക്കേഷനിലെ ഒരു വർഷത്തിനുശേഷവും 
എന്നെ ഡൽഹിയിൽ തളച്ചിട്ടു. എങ്കിലും നല്ല സിനിമയെ ആദ്യപ്രേമം
പ�ോലെ ക�ൊണ്ടുനടന്നു; അതിനെചുറ്റിപ്പറ്റിയുളള അഭിനിവേശം അത്യാവ
ശ്യ എഴുത്തിലും, കാഴ്ചയിലും ഒതുക്കി. പിന്നീട ്വീഡിയ�ോ വികസിച്ചപ്പോൾ, 
ടെലിവിഷനിലും ഇടക്കിടെ പ്രവർത്തിച്ചു. പുതിയ മലയാള സിനിമയെയും 
ചലച്ചിത്ര രംഗത്തെയും അതിന്റെ നായകരെയും അവരുടെ സൗഹൃദങ്ങ
ളെയും ഒരു നിധിപ�ോലെ ഇപ്പോളും ഞാൻ സൂക്ഷിക്കുന്നു.

വായനയുടെ കുറവ്, വ്യക്തിപ്രസ്ഥാന കേന്ദ്രിതമായ ഭക്തിയുടെ 
ആധിക്യം, അതിജീവനത്തിനുവേണ്ടിയുളള നാനാതരം വിധേയത്വങ്ങൾ 
- ഇവയ�ൊക്കെമൂലമാവാം ഒരിക്കൽ നല്ല സിനിമയുടെ പ്രയ�ോക്താക്ക
ളും എഴുത്തുകാരും ആയിരുന്നവർ സാന്ദർഭികമായ താല്പര്യങ്ങൾക്കും 
കൂറുകൾക്കും സ്വാധീനത്തിനും വഴങ്ങി അചിരേണ ചരിത്ര വസ്തുതകളെ 
തങ്ങളുടെ മന�ോധർമ്മമനുസരിച്ച് വളച്ചൊടിക്കുകയും ഭാവനാത്മക
മായി പുന:ർനിർമ്മിക്കുകയും ചെയ്യുന്ന ചില പ്രവണതകൾ ശ്രദ്ധയിൽ 
പെട്ടിട്ടുണ്ട്. നല്ല സിനിമയ�ോടുള്ള പ്രതിബദ്ധതയിലും ലാവണ്യശാസ്ത്രപ
രമായ ഇടപാടുകളിലും ഇടർച്ച അനുവദിക്കാതെ സ്വയം ജാഗ്രത പുലർ
ത്താൻ എഴുത്തു തുടങ്ങി ഇക്കാലമത്രയും ഈ ലേഖകൻ ശ്രമിച്ചിട്ടുണ്ട് 
എന്നാണ് വിശ്വാസം. എഴുപതുകൾ മുതൽ ഈ രംഗത്തെ അടുത്ത് 

അറിഞ്ഞ ഒരു പുതു സിനിമാ കുതുകിയുടെ പലപ്പോഴായുളള കുറിപ്പുകളി
ലൂടെയാണ ്ഈ പുസ്തകം പിറക്കുന്നത.് വി.സി. ത�ോമസ ്എന്ന പ്രസാ
ധകന്റെ ഈ രംഗത്തെ ക�ോവിടാനന്തരകാല പുതിയ പരീക്ഷണങ്ങളും 
ഇതിന ്പ്രച�ോദനമായി.

മൂന്ന് ഭാഗമായി തിരിച്ചിരിക്കുന്നു ഈ പുസ്തകം. ഒന്ന് ദേശീയ പുതു 
സിനിമാരംഗത്തെ ചില അറിയപ്പെടേണ്ട, അധികം ചർച്ച ചെയ്യപ്പെ
ടാത്ത ചില വസ്തുതകൾ; രണ്ട് മലയാള പുതു സിനിമ മറന്നുപ�ോകുന്ന 
ചില സത്യങ്ങൾ; കൂടെ ഇന്നത്തെ പുതു സിനിമയെപ്പറ്റി 45 വർഷത്തെ 
സിനിമ അവബ�ോധംവെച്ച്, കഴിയുന്നത്ര വർത്തമാനകാല ല�ോക 
സിനിമകളെ കണ്ടുക�ൊണ്ടുളള ഒരു അവല�ോകനം. മൂന്നാം ഭാഗത്ത്, 
ഇൻഡ്യയും ല�ോകവും ബഹുമാനിക്കുന്ന ചുരുക്കം ചില ഫിലിം രചയിതാ
ക്കളുമായി പലപ്പോഴായി ഞാൻ നടത്തിയ അഭിമുഖങ്ങളും നൽകിയിരി
ക്കുന്നു. അവസാനമായി ഈ വർഷം ജന്മശതാബ്ധി ആഘ�ോഷിക്കുന്ന 
സത്യജിത ്റായിയെപ്പറ്റിയുളള ഒരു അവല�ോകനം (സമിക ്ദായുമായി 
ഞാൻ മാതൃഭൂമി ആഴ്ചപ്പതിപ്പിനുവേണ്ടി നടത്തിയത് ) കൂടി ചേർക്കുന്നു.

ഇത ്കേരളത്തിലെ ചലച്ചിത്ര കുതുകികൾക്ക്, അവരുടെ ഉൾക്കാ
ഴ്ചകൾക്ക് ഒരു എളിയ മുതൽകൂട്ടാകുമെന്നു പ്രതീക്ഷിക്കുന്നു. അദ്ധ്യാ
യങ്ങൾ വായിച്ചു അഭിപ്രായങ്ങൾ പറഞ്ഞ സുഹൃത്തുകൾക്കും എന്നും 
ഞാൻ കടപ്പെട്ടിരിക്കുന്നു. എന്റെ പ്രവാസി മലയാളത്തിന്റെ അലകും 
പിടിയും രാകി മൂർച്ചപ്പെടുത്തിയ സുഹൃത്തുക്കളായ കെ.എ. മ�ോഹൻദാസി
നും, വേണു ഇടക്കഴിയൂരിനും സ‌്നേഹ�ോപഹാരങ്ങൾ. പല വിലയേറിയ 
നിർദ്ദേശങ്ങളും ചിത്രലേഖ പ്രസ്ഥാനങ്ങളുടെ അറിയപ്പെടാത്ത പല 
അറകളും എനിക്കായി തുറന്നുകാട്ടിയ സിനിമാ കാരണവർ അടൂർ 
ഗ�ോപാലകൃഷ്ണന് പ്രത്യേക നന്ദി. സന്ദേശങ്ങൾ നൽകി എന്നെ പ്രേ
ാത്സാഹിപ്പിച്ച സക്കറിയയ്ക്കും എം.എഫ്. ത�ോമസിനും ഞാൻ എന്നും 
കടപ്പെട്ടിരിക്കുന്നു. അവതാരിക എഴുതിയ പ്രിയ സുഹൃത്ത് വിജയകൃഷ്ണന് 
പ്രത്യേകിച്ച് നന്ദി പറയേണ്ട കാര്യമില്ല, കാരണം അദ്ദേഹംകൂടിയാണ് 
എന്നെ ഈ രംഗത്തേക്ക് ക�ൊണ്ടുവന്നത്. ഇതിലെ അദ്ധ്യായങ്ങൾ 
അച്ചടി രൂപത്തിലാക്കുവാൻ സഹായിച്ച ഭഗവതിപ്പടിയിലെ സിന്ധു രവീ
ന്ദ്രൻ നായരും നന്ദി അർഹിക്കുന്നു. അവസാന വട്ട പ്രൂഫ ്ന�ോക്കി പുസ്ത
കത്തെ നല്ല വായനയ്ക്കു യ�ോഗ്യമാക്കിയ തിരുവനന്തപുരം ബാനർ ഫിലിം 
സ�ൊസൈറ്റിയിലെ ബിജുവിനും ക�ൊച്ചിയിലെ രാജേഷ ്വെങ്ങിനിസേ
രിക്കും ആദ്യം മുതൽ കൂടെ നിന്ന കെ എൻ ഷാജിക്കും നന്ദി, നമസ്കാരം .

വി.കെ. ചെറിയാൻ
15.04.2021

